
                                     Bilera-akta

Herriko ikastetxeetako zuzendarien eta Udaleko ordezkarien artekoa
BILERAREN XEHETASUNAK

	Bilera zenbakia
	6/ 2015-2016
	Lekua 
	Udaletxeko 4. solairua

	Bilera mota
	Ohikoa
	Hasiera ordua
	15:00

	Data 
	2016-02-29
	Amaiera ordua
	16:00


Bertaratutakoak
	Arantxa Rekondo,  Txirrita eskolako zuzendaria
Jasone Arriet,  Elizatxo ikastolako zuzendaria

Begoña Aramendi, Inmakulada ikastetxeko zuzendaria

Malen Ibarrola, Urumea ikastetxeko idazkaria
Arantxa Urtasun, HLPPko zuzendaria

Edurne Agirregomezkorta, Haur eskolako zuzendaria
Ixabel Arin, Langile ikastolako zuzendaria
Mikel Zugasti, Hernani BHIko zuzendariordea

Xabier Iradi, CDH-ko ordezkaria

Martxelo Ezponda, CDH-ko lehendakaria

Begoña Bitorika, Sortzen elkartearen ordezkaria
Esti Aldeiturriaga, Hezkuntza zinegotzia
Malores Etxeberria, Euskara teknikaria

Mª Carmen Olasagarre, Hezkuntza administraria



Bertaratu gabeak
	Iñaki Irisarri, HIIko zuzendaria

Unai Azkue, Hernani Lanbide Heziketako ordezkaria




AZTERGAIAK:
1.- Azken aktaren onarpena: 2015-02-29
2.- CDH-ren 75. urteurrena 
3.- Sortzen. Topaketa-festa
4.- Konpetentzia digitala
 5.- LOMCE
6.- Eskariak eta galderak

AZTERGAIAK eta ESAN-EGINAK
1.- Azken aktaren onarpena: 2015-02-29 
2015eko azaroaren 30ean egindako bileraren akta onartu da.

2.- CDH-ren 75. urteurrena
Martxelo Ezpondak eta Xabier Iradik  CDH-ko 75. urteurrenerako duten  ospakizunaren berri eman dute. Aurkezpen eguna maiatzaren 30ean izango da.  

Maiatzaren 3an, goizeko 11tatik aurrera  Errealeko jokalariak etorriko dira Zubipera entrenamendua egitera. Ikastetxeetako ordezkariei luzatu die gonbidapena bertara herriko ikasleak hurbiltzeko.

Langile ikastolako zuzendariak bere kexa azaldu die; alferrik direla   ikastetxeetatik kirolaren inguruan bultzatzen eta lantzen diren ereduak, gero betikoa eskaintzen bazaie ikasleei, hau da,  berriro ere futbola (elitekoa). Honekin batera azpimarratu du egokiagoa  izango zela, aurretik, ospakizun, ekintzen guztien programa jasotzea.
Honen aritik, Txirrita eskolako zuzendariak aipatu du eliteko futbola ez dela balore positiboak transmititzeko  eredurik onena.

Bestalde, CDH-ko ordezkariek komentatu dute kluba ahalegin berezia egiten ari dela hainbat balore transmititzen  eta Erreala bera ere  entrenamendu horietaz aparte beste ekintza batzuk egiteko asmoa duela: nesken eta gaztetxoen  partidak, entrenamenduak.   
3 .- Sortzen. Topaketa-festa



Bego Bitorikak Sortzen elkartearen izenean  maiatzaren 22an, Hernanin, ospatuko duten festa-topaketaren berri eman du. Euskal herriko Eskola publiko propioaren defendatzailea den  Sortzen elkarteak, aurten, 25. urteurrena ospatzen du eta lehendabiziko topaketa-saioa Hernanin egin zenez, bertan, egitea erabaki dute, “eskolharria” biharko herria, lelopean.
Ikastetxe guztien artean banatu zuen behin behineko egitarau-programazioa; festa-topaketa goizean izango da eta herrian zehar hainbat gunetan banatuko da.

Ekintzak ez dira egun bakarrera mugatuko, apirilean eta maiatzean hainbat hitzaldi-topaketak ere egingo dira, Hernanin, apirilaren 21ean 18:30/20:30 hitzaldia antolatu da.   
4.- Konpetentzia digitala
Egitasmoaren balorazioa egiteko, bilera bat antolatuko da ikastetxeetako IKTko arduradunekin. Bilera apirilaren 25ean, arratsaldeko 15:30ean, egitea erabaki da.  
5.- LOMCE



Azterketa eta errebalida gaiaren inguruan ikastetxeetako ordezkarien arabera, konfusioa eta ezjakintasuna da nagusi. Ikastetxeen eskutan utzi dute erabakia hartzea, objekzioaren aukera bideetako bat da. 
 Zentroak ebazpen eta informazioaren zain daude. 
6.- Eskariak eta galderak
 1.- Malores Etxeberriak azaldu du Gaztetxo aldizkaria maiatzaren  10ean egingo da.  Oraingoan, Txirrita, Inmakulada eta Langile ikastolako ikasleek egingo dute muntaia.
2.- Urumea ikastolako zuzendariak galdetu du nola gelditzen den 1. mailako ikasleei eskaintzen zaien ikastaroa. Esti Aldeiturriagak hezkuntza delegatua azaldu du datorren ikasturtean ez dela ikastarorik izango eta hurrengoan berriz, 1. eta 2. mailako ikasleei eskainiko zaiela. 
3.- Hezkuntza delegatuak azaldu du Udaletik ikastetxeetara bideratzen diren egitasmoen inguruan   hausnarketa sakon bat egin beharra dagoela. Ikastetxeei proposatu die datorren bilerarako gai honen inguruan, libertate osoarekin lanketa bat egin dezatela.  
Besterik gabe, 16:00etan  amaitu da bilera. 

